
Baluarte auditorioak Nafarroako Turismo Galaren hirugarren edizioa hartuko du asteartean, apirilak 17
Iruñeko Udalak, AEHN-k, Volatín Ordenak, Sagrario Goñik, 33 Jatetxeak eta Entre Vinos elkarteak euren lanengatik sariak jasoko dituzte
Osteguna, 2007ko apirilaren 12a  Kultura eta Turismo kontseilariak, Juan Ramón Corpas Mauleón, eta Turismo Departamentuko zuzendari nagusiak, Carlos Erce Eguaras, gaur goizean prentsaurrekoan Turismo Gala aurkeztu dute. Hura hurrengo asteartean antolatuko da, hilak 17, 20:00etan, Baluarte Auditorioan. Ekitaldi horretan, “Nafarroako Erresuma” sariak entregatuko zaizkio Iruñeko Udalari, Nafarroako Ostalaritza Enpresaburuen Elkarteari, Tuterako Volatín Ordenari, Sagrario Goñi Michelena andreari, Tuterako 33 Jatetxeari eta Entre Vinos Turismo Enologikoko Agentziari. Horretaz gain, aipamen berezia egingo zaio Miguel de la Quadra jaunari Foru Komunitatea beste esparruetan zabaltzearen alde egindako lanarengatik. 

Sariak, besteak beste, iaz saritutakoek entregatuko dituzte. Mariló Montero-k aurkeztuko du Gala, eta musika eta umore ekintza ugari eskainiko dira. Sektoreko agenteak eta bestelako erakunde, kultura eta gizarte esparruetako ordezkariak ekitaldira gonbidatu dituzte. 

Galaren aurrerapen gisa eta ahalik eta herritar kopuru gehienak parte har dezan, eta bereziki familiak, larunbata honetarako, apirilak 14, aurreko ekintza bat antolatu da Baluarte Plazan. Volatín Ordenak antolatuko du (aurten saritutako Tuterako Erakundea), hainbat ikuskizunarekin, Senda Viva laguntzarekin. Hain zuzen ere, 11,30etik 12etara, falkoneria ikuskizun bat eta beste animalia txikiak ikusi ahal izango dira, baita haurrentzako simulatutako entzierro txiki bat ere. Goizeko 11etatik 14etara alfonbra hegalariaren simulazio batean parte hartu ahal izango da.
Turismo Galan zehar, sektoreari eta oro har Nafarroako gizarteari legealdian garatutako lanaren balantze bat aurkeztuko zaie. Horri dagokionez, kontseilariak Kultura eta Turismo Departamentu berri baten sorkuntza nabarmendu du. Horri esker bi arloak lotu ahal izan dira; Nafarroako Gobernuak turismo arloan burututako lana indartzea, beste Administrazioekin eta sektorearekin elkarlanean; jarduera programa zabal bat burutzea, bai produktuen eta hornikuntzen sorkuntza suspertzeko esparruan eta bai  turismoko baliabide ekonomikoak sustatzeari eta ugaritzeari dagokionez.  

Datuak
Departamentuaren buruek aurkeztutako legealdiaren balantzeko datuen arabera, 2006. urte amaieran, lehenengo aldiz, Komunitatean milioi bat turista baino gehiagok ostatu hartu zuten, eta 2,3 milioi inguruk lo egin zuten. Bidaiarien %73,2ak hoteletan egiten du lo eta %26,73ak, berriz, hoteletik kanpoko establezimenduetan. Hoteletik kanpoko establezimenduei dagokienez, 162.626 bidaiari (%59,23) kanpinetara joan dira, 83.450 (%30,40) landa etxeetara eta 28.471 (%10,37) apartamentuetara. Era berean, 2006. urte amaieran, 1.000 ostatu (1.052) eta 27.000 plaza (27.465) baino gehiago egon ziren. Establezimendu horiei 626 jatetxe, turismo eta kultura aktiboko 32 enpresa eta 134 bidaia-agentzia gehitu behar zaizkie. Nafarroako Gobernuaren turismo bulegoek, bestalde, urtea artatutako kontsulten %29 gehiagorekin amaitu zuten.
2003-2007 urtea aldian, 9,6 milioi eurotako laguntzak eman zaizkie pyme turistikoei ostatuak sortzeko eta maila igotzeko, 71,8 milioi euro inguruko inbertsio batekin. Diru-laguntzak eman zaizkie 4 eta 5 izarretako 11 hotelari; 1,2 eta 3 izarretako 21 hotelari eta ostaturi; 62 landa etxeri; 3 turismo kanpamenduri, eta 14 jatetxeri.  
Toki Erakundeen eta Partzuergoen inbertsio handiei emandako diru-laguntzei dagokienez, 13,2 milioi euroko diru-laguntzak eman dira, 27,6 milioi euroko inbertsioarekin. Halaber, Toki Erakundeei, Partzuergoei eta elkarteei diru-laguntzak eman zaizkio sustapen eta sentsibilizazio jardueretarako. Horretarako, 4,1 milioi euroko diru-laguntzak ordaindu dira, 8,2 milioi euroko inbertsioarekin, eta aktiboki lan egin da xede kalitateko, produktuetako, sektore zerbitzuetako eta prestakuntzako programetan, besteak beste, Nafarroako Mendiko Xedeko Kalitate Plana, “Nafarroako Ardo Ibilbidea” produktu turistikoaren Kalitate Plana eta Iruñeko jarduera turistikoko Plana. 
Era berean, Kultura eta Turismo buruek azpimarratu dute Nafarroa Kalitate Turistikoko Q ezartzea sustatzen eta laguntzen ari dela, bai arauek exijitutako baliabideak betetzeko inbertsioen bidez, eta bai ziurtagiriaren ikuskaritzako kostuak aurre egiteko inbertsioen bidez. Dagoeneko, Nafarroak guztira 79 establezimendu eta zerbitzu ziurtatu ditu. Beste 38 ezartzen ari dira. Era berean, Xedeen Kalitateko Sistemak bereizitako 50 establezimendu ditu eta beste 82 ezartzeko prozesuan daude. 


Kultura eta Turismo Departamentuaren ustez, 2006. urtea Marketing Planaren jarduerak aurreratzeko eta finkatzeko urte bat izan da. Bertan, 50 programa desberdin exekutatu dira, bereziki Nafarroako lehentasunezko merkatuetan, bai eremu nazionalean eta bai nazioartekoan. Burutu diren jardueren artean, honako hauek azpimarratu behar dira: 17 azoka nazionalen eta 22 nazioartekoen parte-hartzea; atzerriko sustapena Alemania, Benelux, Frantzia, Italia eta Erresuma Batuko berezko agente turistikoen bidez; lehenengo aldiz telebista nazionalean agertu zen publizitate kanpaina; turismo atari bat bost hizkuntzetan sortzea; argitarapen ildo berri bat sortzea, informaziozko 2 milioi liburuxka baino gehiagorekin; ehun kazetarik baino gehiagok Nafarroa bisitatzea ezagutzeko bidaietan, eta “Nafarroa 06. Zure kultur hitzordua” izeneko programan parte hartzea. Horretaz gain, lan egin zen Nafarroako Hegaztiak Behatzea eskaintza kluba sortzearen alde, seinale turistikoetan, Prestakuntza Planaren exekuzioan,  sentsibilizazioko askotariko jarduerak abian jartzean, besteak beste sektorea saritzeko sariak sortzea. 
Azkenik, Departamentuko buruek nabarmendu dute 2007. urteko aurrekontuek 16 milioi erabiliko dituztela Turismoan
Aste Santua
Prentsaurrekoan, halaber, Aste Santuari buruzko datuak eskaini dira. Aldi horretan Turismo Bulegoek guztira 22.372 informazio-eskaintza jaso zituzten. Tuterako (%24) eta Orreagako (%14) turismo bulegoen eskaintzek gora egin zuten. Iruñeko hoteleko okupazioa %90 eta Nafarroakoa %90-95 ingurukoa izan da. Landa etxekoena %100etik gertu izan zen. Turismo kanpamenduei dagokienez, ia plaza guztiak eta partzelen %35 inguru okupatu ziren. Horretaz gain, Senda Viva-ren emaitzak nabarmendu dira: 10.000 lagun baino gehiago jaso dituzte, alegia, aurreko urtean baino %15,3 gehiago. 

